ԱՄՓՈՓԱԹԵՐԹ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՀՈՒԼԻՍԻ 25-Ի N 1054-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2003 ԹՎԱԿԱՆԻ ՀՈՒՆՎԱՐԻ 16-Ի N 388-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ

	1․ Բնապահպանության և ընդերքի տեսչական մարմին 
	22 դեկտեմբեր 2023թ.


	
	Գրություն N 01/29․3/3/7027 -2023

	          Ի պատասխան Ձեր՝ 2023 թվականի դեկտեմբերի 20-ի թիվ 1/17․1/15851-2023 գրության` հայտնում եմ, որ Բնապահպանության և ընդերքի տեսչական մարմինը «Հայաստանի Հանրապետության կառավարության 2002 թվականի հուլիսի 25-ի «Հայանտառ» պետական ոչ առևտրային կազմակերպություն ստեղծելու մասին» N 1054-Ն որոշման մեջ փոփոխություններ կատարելու և «Հայաստանի Հանրապետության կառավարության 2003 թվականի հունվարի 16-ի «Հայանտառ» պետական ոչ առևտրային կազմակերպության կանոնադրությունը հաստատելու մասին» N 388-Ն որոշումն ուժը կորցրած ճանաչելու մասին» Կառավարության որոշման նախագծի փաթեթի վերաբերյալ դիտողություններ և առաջարկություններ չունի։
 
	  Ընդունվել է ի գիտություն։


	2․ Տարածքային կառավարման և ենթակառուցվածքների նախարարություն
	29 դեկտեմբեր 2023

	
	Գրություն № ԳՍ//40414-2023

	[bookmark: _Hlk154660730]Տեղեկացնում ենք, որ «Հայաստանի Հանրապետության կառավարության 2002 թվականի հուլիսի 25-ի N 1054-Ն որոշման մեջ փոփոխություններ կատարելու և Հայաստանի Հանրապետության կառավարության 2003 թվականի հունվարի 16-ի N 388-Ն որոշումն ուժը կորցրած ճանաչելու մասին» ՀՀ կառավարության որոշման նախագծի վերաբերյալ ՀՀ տարածքային կառավարման և ենթակառուցվածքների նախարարությունն առաջարկություններ և դիտողություններ չունի: 

	Ընդունվել է ի գիտություն։

	3. Արդարադատության նախարարություն
	5 հունվար 2024

	
	[bookmark: _GoBack]Գրություն № /27․3/345-2024

	1. «Հայաստանի Հանրապետության կառավարության 2002 թվականի հուլիսի 25-ի N 1054-Ն որոշման մեջ փոփոխություններ կատարելու և Հայաստանի Հանրապետության կառավարության 2003 թվականի հունվարի 16-ի N 388-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծի  (այսուհետ՝ Նախագիծ) նախաբանում անհրաժեշտ է հղում կատարել նաև «Պետական ոչ առևտրային կազմակերպությունների մասին» օրենքի 9-րդ հոդվածի 3-րդ մասին՝ նկատի ունենալով Նախագծի 1-ին կետով նախատեսված փոփոխությունները: 
2. Նախագծի 2-րդ կետն ունի լրացուցիչ հիմնավորման և վերանայման կարիք՝ նկատի ունենալով, որ Հայաստանի Հանրապետության կառավարության 2003 թվականի հունվարի 16-ի N 388-Ն որոշումն ուժը կորցրած ճանաչելու և նոր կանոնադրություն հաստատելու ժամկետի վերաբերյալ կարգավորման բացակայության արդյունքում՝ «Հայանտառ» պետական ոչ առևտրային կազմակերպությունը չի ունենա կանոնադրություն, մինչդեռ, ինչպես Հայաստանի Հանրապետության կառավարության 2002 թվականի հուլիսի 25-ի N 1054-Ն որոշումից, այնպես էլ Նախագծի հիմնավորումից բխում է, որ պետական անտառներում և անտառային հողերում պաշտպանության լիազորությունները պետք է իրականացվեն վերջինիս կողմից:  

	1. Ընդունվել է, կատարվել է համապատասխան փոփոխություն։
2. Սկզբունքորեն դեմ չլինելով առաջարկին, տեղեկացվում է, որ Հայաստանի Հանրապետության կառավարության 2002 թվականի հուլիսի 25-ի N 1054-Ն որոշման 4-րդ կետի համաձայն «Հայանտառ» պետական ոչ առևտրային կազմակերպության կառավարման, ինչպես նաև «Պետական ոչ առևտրային կազմակերպությունների մասին» օրենքի 8-րդ հոդվածի և 13-րդ հոդվածի 2-րդ կետի «գ», «դ», «ե» և «է» ենթակետերով նախատեսված լիազորությունները վերապահվել են շրջակա միջավայրի նախարարության անտառային պետական կոմիտեին։ «Պետական ոչ առևտրային կազմակերպությունների մասին» օրենքի 8-րդ հոդվածի և 13-րդ հոդվածի 2-րդ կետի  «դ» ենթակետը պետական կազմակերպության կանոնադրության հաստատման և դրանցում փոփոխություններ կատարելուն է վերաբերվում, որը վերապահված է շրջակա միջավայրի նախարարության անտառային կոմիտեին, ուստի «Հայանտառ» պետական ոչ առևտրային կազմակերպության գործող կանոնադրությունը հաստատված է Անտառային կոմիտեի նախագահի հրամանով։ Սույն որոշման ընդունումից հետո, Անտառային կոմիտեի նախագահի հրամանով ուժը կորցրած կճանաչվի «Հայանտառ» ՊՈԱԿ-ի կանոնադրությունը և կհաստատվի Շրջակա միջավայրի նախարարի հրամանով։ Իսկ Հայաստանի Հանրապետության կառավարության 2003 թվականի հունվարի 16-ի N 388-Ն որոշման առկայությունը տեխնիկական վրիպակի արդյունք է։




